
ముల్కి యనుటకు

	ఉ.	
మంపెసఁగన్ గటాక్షలవమాత్రముచేతనె ముజ్జగంబు మో

హింపఁగఁజేయు భార మిఁక నీవు వహించితి గాక కేళినీ

చంపకగంధి బిత్తరపుఁజన్నులమీఁద సుఖించుకొంచు నా

సంపెంగమొగ్గముల్కి గడుసా మరి సోమరి గాక యుండునే.

విజయవిలాసము




కడ్గి యనుటకు

	చ.	
అడుగులు గడ్గి ప్రీతి యసలారగఁ దద్దయు నెమ్మబల్కి ర

ప్పుడు మది పల్లవింప మునిపుంగవుఁ డాతని కాత్మభాగ మె

క్కుడగువిభూతిఁ జూపి

శల్యపర్వము




	వ.	
కడమ అన్నీ యీలాగే తెలియునది.



	 



46 లక్షణము

	గీ.	
యుష్మ దస్మ త్పదంబులం దొనర ఘనుఁడ

వైన నీవును నధికుఁడనైన నేను

ననెడుచో ఘనుఁడైన నీ వధికుఁడైన

నే ననంగ వునుల్ వాయు నీలకంఠ.



	 152



యుష్మత్పదంబునకు

	శా.	
శీఘ్రం బేటికి వచ్చి సంసృతిభవశ్రీసౌఖ్యగంధంబు దాఁ

నాఘ్రాణింప నిమిత్తనూజుల దురాత్మాభిక్షులం జేసినన్

శుఘ్రదివ్యవమగ్నుఁ జేసితి కృపాశూన్యుండవై గోముఖ!

వ్యాఘ్రం బింతియగాక నీవు ఋషివే యాహా వితర్కింపఁగన్.

కవులషష్ఠము

